Jahresbericht der STV Frauen 2014

En Jahresbricht isch pflicht. Jedefalls
staht’s eso i de Statute.

Aber fast jede Jahresbricht fangt eigent-
lich mit em Satz aa:

«Uber alles wo i dem Jahr passiert oder
undernch worde isch hend ihr im Hetftli
chone lese»

Ja und genauso fangt au de Jahres-
bricht vo de Fraue aa, wo uusnahmswiis
ich han dérfe Uberneh. Us dem Grund
erlaub ich mir néd driber z brichte was
mer alles mitenand gmacht hend, son-
dern ich brichte vo lsne Mitglieder.

Han mir erlaubt es chlises Statistik- oder
Zahlespiili mit eusere Mitglieder liste
Zmache.

Zum biispiiel han ich vo eusne 93 Mit-
glieder, 32 devo im Status «nicht tur-
nend», d'Jahrgang mal gnauer aaglue-
ged. Alli Mitglieder zame simmer 5081
Jahr alt. Die nichtturnende Mitglieder
mached zame 1995 Jahr und die tur-
nende Mitglieder sind 3086 Jahr alt. Mer
hend ja eigentli no ganz vill jungi bi
eus... und trotzdem. S’durchschnitts-
alter vo eus isch mit 54,63 Jahr scho
recht hoch, oder? Di tunende Mitglieder
sind im durchschnitt knapp 50i.

Mir wiissed alli dass sowohl di Junge
wo nachtmed eusi zuekunft sind, aber
au, dass mer uf die altere und erfahrene
turnerinne aagwise sind, ftrotzdem
isches chli frustrierend gsi fur mich das
fest z stelle. Es fehlt halt s «Mittelalter».
Mit dere Statistik hani mi aber nod lang
uufghalte, vill lieber hani anderi zahle za-
metreit

Zum biispiel, dass mir immer no 8 ehe-
maligi Prasidentine zu eusne Mitglieder

zelle dorfed und 7 devo sind au immer
wieder aktiv debii.

Meh als ein drittel vo allne Mitglieder
isch scho mal im Vorstand gsii oder het
es Amt amene OK ubernoh. Ebefalls ein
drittel vo (s het scho mal gleitet oder
tuets immerno.

Einigi vo eus hend scho mehreri Amtli bi
us gha, sind gliichzitig Leiterinne bi Ju-
gend und/oder Erwachsene. gsi und
hend au im Vorstand ihre Job gmacht=
Multitasking isch halt bi eus Fraue hoch
im Kurs.

Au treui zum Verein laht sich us de Mit-
gliederliste uselese. So isch die Dienst-
altisti turnerin under eus, namli d’Margrit
Baumgartner, als tber 80-jahrigi scho
58 Jahr Mitglied i eusem Verein. Und si
isch eini vo dene wo sozsage jede Man-
tig i de Halle staht, isch also e fliissigi
Turneri, mer ghort si selte jammere und
wenn’s hilf bruucht bi de Appelliste oder
anderem isch si da. Au isch d Margrit
eini wo selte anere Versammlig oder
gmiuetlichem zamesii fehlt.

DANKE

Nebed vililne andere treue seele, ghort
aber au e Ruth Weber zum «Inventar» vo
us Fraue. No es bitzeli alter als d'Margrit
isch si bereits 53 Jahr bi eus, und wenn
mer gseht was au sii im labe alles zum
bewétlige het, so chan mer nume de
Huet lupfe. Fliissigi turneri, immer da,
immer guet gluuned und mindestens flr
mich e Frau wo mer eifach nume be-
wundere chan.

Apropos Ruth... isch scho chli en Name
wo fast verpflichtet. Hemmer doch mit



de Ruth Egli und de Ruth Eicher grad
zwei ehemaligi langjahrigi Présidentine
under eus. Und beidi sind sie immer no
sehr aktiv. So Ubernimmt Ruth Egli scho
sit langem d'Organisation vo de Berg-
tour zame mit ere ebefalls ehemalige
Prasidentin, de Christa Saner. Zum re-
kognoszluege tlents denn amel noe
dritti ehemaligi Prasidentin mitneh,
namli d’Helga Reheis. Ubrigens isch
d’Ruth Egli bald 50 Jahr und d’'Ruth Ei-
cher scho 43 Jahr Mitglied | eusem Ver-
ein.

Mir hend Fraue bi s wo dank ihrem
durchhaltewille und ihrer Energie deflr
gsorget hend dass neui Standbei in Ver-
ein chémed, ziite andered sich und denn
miend neui ldee here. Dadezue ghort
zum biispiel MuKi und Kitu aber natir-
lich au s Rhénrad und s Rope Skipping.
Tage und Stunde sind in uufbau vo dene
Riigene investiert worde und zumindest
im Fall vo Rhonrad und Rope skipping
mit immer no grossem Erfolg.

Mir hend aber au gaanz vill Fraue wo
ohni grosses Tamtam eifach immer da
stond wenn’s wieder mal Hilf bruucht
Zz.b. bimene Aalass, denke da a villi villi
Chranzli, Meitliriigetag, Erdgas-Cup
usw. aber au ganz aktuell a Delegierte-
versammlig vo letscht Jahr. Villicht
denkt jetzt scho di eint oder ander «jetzt
hored aber mal uuf, das isch doch
selbstverstandlich» Selbstverstandlich
isch ebe leider nilt meh i de hitige zit,
wo teils Hektik und Erfolgsdruck herr-
sched. Wo villi eigentlich elei mit ihrem
Job scho uusglastet gnueg sind und wo
mer nime nur eis hobby oder gar ein
Job het, und halt au meh mdglichkeite
Zum Ziitvertriib zur uuswahl het. Bin
scho de meinig, dass gwilssi sache
oder aalass, grad wie hit e Jahresver-

sammlig Pflicht sind und dass mer sich
gwussi Ziit iirichte sott, wenn mer Mit-
glied imene Verein isch...

Aber andersch aaglueget hets vor 20
Jahr ndd weniger Helferinne bruucht fir
en aalass wie de im November, aber...
wievill meh Mitglieder simmer da gsii?

Isches denn néd eso, dass genau die
Tatsach jede Motiviert zum mithelfe? Mir
wissed alli, dass mer nume sovill sind
wie au scho und darum chan sich au
niemer meh sage, het ja gnueg ander
wo chénd, denn muesi néd au no... nei
das gaht ebe nime und tatsach dass lhr
alli das gsehnd zeigt mir erst recht,
dass eusi Mitglieder eifach de Hammer
sind.

Mir hend scho di eint oder ander chli
Kriese mitenand Uberwunde. Denke da
z.b. ane Kutu-Riege wo uufbaut worde
isch und langi Jahr erfolgriich gschaffed
het und denn trotzdem het miesse
mangels Ressourcen uufgeh werde. E
Mari wo d'Halle zwiisched ine fast us
aline Naht platzt war und pl6tzli hetti e
Garderobe glanget flr es turne. Denke
anes Volleyball wo doch einigi Ziit regel-
massig trainiert worde isch, wo turnier
bsuecht worde sind und wo mer au no
es Turnier ufem Platz oorganisiert hend
zame mit de Fuuster. Ziite andered sich
und mengmal muemer eifach chbne los-
lah und zu neuen oder andern Ufern
starte.

lch chént eu nur anhand vo de Mitglie-
derliste no soo vill verzelle...Da git s
fraue under eus wo eifach mal en Bricht
is Heft schriibed wie e Martina Spiess,
eifach zum mitteile wie viel Freud si am
Zumba het und dass das wirkli e tolli
sach isch. Denke aber au ane Elsbeth



Lier wo nochere GV en hammer bricht
iilber eus Fraue gschribe het und ihrem
Arger iiber gwiissi uussage wo det
gmacht worde sind eifach mal &ffentlich
Luft gmacht het. Das isch engagement
Jedi vo eus Fraue het uf irgend en Art
und wiis ire Biitrag gleistet fur eusi Riige
und das isch eifach wider mal Ziit gsi
zum das erwahne und danke sage.

Danke dene wo immer wider da stond,
dene wo Turnstunde vorbereitet oder
aldss uf bei stelled und stelle helfed,
dene wo feini Chlieche bached oder id
chuchi sténd zum Helfe, dene wo uuf-
stelled, abruumed, servieret oder kas-
sieret, dene wo s'turne estimiered aber
au chénd konstruktiv kritiesiere, dene

wo schriibet und anderi aatriibet, dene
wo im hintergrund da sind mitmached
und beobachtet
Eifach eu allne!

Di letschte Zahle woni eu no méchte be-
kannt geh, zeiged wie treu ihr sind Eusi
93 Mitglieder i de STV Fraue hend zame
2531 Jahr Mitgliedschaft ufem buggel.
Das heisst im Durchschnitt isch jedes
Mitglied scho Uber 27 Jahr im Verein.
Differenz zwisched nicht turnende und
turnende isch gar ndd so gross wie mer
villicht chdnti denke, denn alli turnende
Mitglieder elei sind durchschnittlich
scho Uber 23 Jahr im Verein

NOCH FRAGEN?

Herzliches Dankeschon meinen Vorstandskolleginnen fiir
die grossartige Unterstutzung.

Ruth

Zumba auch beim STV Dietikon

Der Elnstieg Ist jederzelt moglich.

www.stv-dietikon. ch

Jewells am Montag von 20.15 Uhr bis 21.15 Uhr In der Turnhalle Zentralschulhaus.

